
Me pēwhea te whakakanohi i a koe?
Whai muri mai i te whakatau kia whakatūria he rohenga pōti Māori i tērā tau, me whai  
te Kaunihera i te Arotake Whakakanohi. 
Ko te kohi whakaaro mō te tokomaha o ngā kaikaunihera tētahi wāhanga, ahakoa pōtihia mai i ngā rohenga 
pōti, ā-rohe rānei, nō ngā mea e rua rānei, mēnā rānei ka whai Poari Hapori te rohe, ā, ka pēwhea te wāhi  
o te/ngā rohenga pōti Māori.

Me tōkeke, me tika, ā, me whakakanohi i te hapori, kia wehea ngā rohenga e whakakanohi ai ia kaikaunihera  
i te taupori e hanga rite nei, e whakakanohia ai hoki ngā hapori whai pānga.

Te Whakatakotoranga  
o Te Whare Kaunihera
I Kāpiti nei, e whā ngā rohenga pōti whānui, tokowhitu 
ngā Kaikaunihera, ā, tokotorungā Kaikaunihera ā-rohe 
kua pōtihia e ngā kaipōti o te rohe. Hui katoa, tekau 
ngā Kaikaunihera. Waihoki, kotahi te Koromatua, ā,  
e rima ngā Poari Hapori, tokowhā ngā mema poari 
kua  pōtihia e ngā kaipōti o taua rohenga, ā, tērā 
tētahi ritenga e whakaingoatia ai ngā Kaikaunihera  
nō ngā rohenga pōti whānui ki ngā Poari Hapori  
(tirohia te mahere kei te whārangi 4).

Te Whakatū i te  
rohenga pōti Māori
Ina whakaarohia te taupori o te rohe, ina koa te 
tokomaha o ngā kaipōti kei te rārangi pōti Māori,  
te āhua ia ka kotahi noa iho te rohenga pōti hou  
ka tū e tōkeke ai te whakakanohi. Mā tēnei ka kapi  
te rohenga pōti Māori i te rohe katoa o Kāpiti, tērā 
rānei ka whakakanohi i tētahi whaitua whāiti o roto  
o te rohe.

Ka pōti au mō wai?
Ā te pōti 2025, ko te hunga kei te rārangi pōti Māori  
ka āhei ki te pōti i te rohenga pōti Māori hou, kaua ko 
te rohenga pōti whānui, ā, ko te hunga kei te rārangi 
pōti whānui ka pōti i te rohenga pōti whānui, kaua ko 
te rohenga pōti Māori. Ka poti tonu ngā kaipōti Māori  
me ngā kaipōti whānui mō te koromatua, ngā 
Kaikaunihera ā-rohe, me ngā kanohi poari hapori  
mō te rohenga e noho ai rātou.

Ka tahuringia e te  
kāwanatanga te whakatau  
mō te rohenga pōti Māori?
I oti kē te whakatau a te Kaunihera kia whakatūria he 
rohenga pōti Māori i mua i te tohu a te kāwanatanga 
hou kia hoki mai te uiui marea mō ngā rohenga pōti 
Māori, tae noa ki te pōti mō ngā rohenga pōti kua tū 
me te korenga o tētahi uiui marea. He rehurehu noa  
kā pēhea rā te whakatinana o tēnei āhua, ā, mō āwhea 
tinana ai. Me whai mātou i te ture o te wā, arā, kia 
whakahaerehia he arotake whakakanohi mō te rohenga 
pōti Māori e rite ai ia mō ngā pōti ā-rohe 2025.

Kōrero 
mai 

Mō ētahi kōrero atu anō, me toro 
haveyoursay.kapiticoast.govt.nz/
RepresentationReview

Tukua mai ō whakaaro
Ko te whakaritenga whakakanohi hukihuki a te Kaunihera, mō te Hūrae/ Ākuhata rite ai hei matapaki māu. 

1.	 Hāunga i te rohenga pōti Māori hou, ki ō whakaaro, he tika, he tōkeke ngā ritenga whakakanohi  
o tēnei wā (hei whakakanohi i ngā hapori whai pānga)? 

Āe Kāo

Kāo – Tukua mai he kōrero anō:

2.	 He āhuatanga kāore i te pai i roto i ngā ritenga o nāianei?  
Tirohia te mahere Whakatakotoranga Whare Kaunihera kei te whārangi 4.

Āe  Kāo

Āe - Tukua mai he kōrero anō:

He wā toro mā te Hapori
5 Māehe, 6–7pm 
Rūma Hapa, Te Hōro Maumahara o Ōtaki

12 Māehe, 6–7pm 
Te Hōro o St Peter, Paekākāriki

14 Māehe, 5–6pm 
Whare Pukapuka o Waikanae, Waikanae

19 Māehe, 6–7pm 
Te Raukura ki Kāpiti, Raumati

26 Māehe, 5.30–6.30pm 
Whare Kaunihera, Paraparaumu

Kōrero mai
Arā ngā ara hei whai mā te tangata kia tukua mai ōna 
whakaaro tuatahi, mā te whakakī i te uiui nei (ka kitea 
hoki tēnei i tā mātou pae tukutuku, whare pukapuka, 
pokapū ratonga hoki), ā, kia toro atu ki ā mātou 
huinga hapori e pai ai tō whakawhiti kōrero ki a mātou 
tāngata, kaikaunihera hoki.



Ngā ariā whakakanohi e taea ana

Anga Kaunihera 
o nāianei
Kāore he Kaikaunihera 
rohenga pōti Māori

Ariā
Kia tāpirihia te 
Kaikaunihera rohenga 
pōti Māori ki te anga 
Kaunihera o nāianei, ā, 
kia nui atu te tokomaha 
o ngā Kaikaunihera kei 
te tēpu Kaunihera. 

Ariā
Kia whakakapi te 
Kaikaunihera rohenga 
pōti Māori i tētahi 
Kaikaunihera ā-rohe,  
ā, kia rite tonu te 
tokomaha o ngā 
Kaikaunihera kei te 
tēpu Kaunihera.

Ariā
Kia whakakapi te 
Kaikaunihera rohenga 
pōti Māori i tētahi 
Kaikaunihera rohenga 
pōti whānui, ā, kia rite 
tonu te tokomaha o ngā 
Kaikaunihera kei te 
tēpu Kaunihera.

1 Koromatua 1 Koromatua 1 Koromatua 1 Koromatua

10 kaikaunihera

3 Kaikaunihera  
ā- rohe
7 Kaikaunihera 
rōhenga pōti whānui

11 kaikaunihera

3 Kaikaunihera  
ā- rohe 
7 Kaikaunihera 
rōhenga pōti whānui 
1 Kaikaunihera 
Rohenga Pōti Māori 

10 kaikaunihera

2 Kaikaunihera  
ā- rohe 
7 Kaikaunihera 
rōhenga pōti whānui 
1 Kaikaunihera 
Rohenga Pōti Māori 

10 kaikaunihera

3 Kaikaunihera  
ā- rohe 
6 Kaikaunihera 
rōhenga pōti whānui 
1 Kaikaunihera 
Rohenga Pōti Māori  

Kia mōhio mai: Kei te 
Kaikaunihera rohenga pōti 
whānui ka whakakapia te 
tikanga o te nui o ngā pānga  
ki ngā rohenga pōti. 

20 Kanohi Poari Hapori 20 Kanohi Poari Hapori 20 Kanohi Poari Hapori 20 Kanohi Poari Hapori

1 2 3

3.	 Kāore anō kia whakatauhia ka pēwhea te wāhi o te rohenga pōti Māori me te Kaikaunihera rohenga pōti 
Māori hou ki ngā ritenga whakakanohi. Heoi, i roto i tā mātou kimi kōrero ka tukua ētahi ariā e toru hei 
whakaaroaro māu. 

Tēnā koa, tukua mai ō whakaaro mō te ariā e tika ai, e tōkeke ai (ki ōu nā whakaaro) te whakakanohi anga 
Kaunihera pai, tērā rānei tukua mai ō ariā ake e pai ai te whakahaere, kia mahara ake kua whakatauhia 
kētia kia tū he rohenga pōti Māori, ā, kāore e whai wāhi ki tēnei arotake.

Ko tēhea te mea pai ki a koe o ngā mea o runga ake nei? (tohua tētahi)

Ariā 1 Ariā  2      Ariā  3



Ōtaki Ward 

Waikanae Ward 

Paraparaumu  
Ward Paekākāriki- 

Raumati Ward

Kia mahara mai: Ko ngā rohenga 
Poari Hapori, ka hāngai ki ngā rohenga 
pōti, hāunga ko Paekākāriki me 
Raumati, e rua kē ngā poari hapori.

Koromatua (1)

Kaukaunihera ā-rohe (3)

Rohenga Pōti o Ōtaki  
1 Kaikaunihera ā-rohenga pōti

Rohenga Pōti o Waikanae 
2 Kaikaunihera ā-rohenga pōti

Te Whakatakotoranga o Te Whare Kaunihera o Nāianei

Ngā Rohenga Poari Hapori:

Poari Hapori o Ōtaki  
4 ngā mema poari hapori, tāpiria  
1 te Kaikaunihera ā-rohenga pōti

Poari Hapori o Raumati  
4 ngā mema poari hapori, tāpiria  
1 te Kaikaunihera ā-rohenga pōti

Poari Hapori o Paekākāriki  
4 ngā mema poari hapori, tāpiria  
1 te Kaikaunihera ā-rohenga pōti

Poari Hapori o Waikanae  
4 ngā mema poari hapori, tāpiria  
1 te Kaikaunihera ā-rohenga pōti  
o ngā mea e 2

Poari Hapori o Paraparaumu  
4 ngā mema poari hapori, tāpiria  
2 ngā Kaikaunihera ā-rohenga pōti 
o ngā mea e 3

Rohenga Pōti o Paraparaumu  
3 Kaikaunihera ā-rohenga pōti

Rohenga Pōti o Paekākāriki/Raumati   
1 Kaikaunihera ā-rohenga pōti

4.	 Hāunga i ngā ariā o runga ake nei, he ariā anō ōu e hiahia ana koe kia whakaaroarohia e mātou?

Āe Kāo

Āe – Tukua mai ō kōrero:

5.	 Me whakaingoa ngā Kaikaunihera rohenga pōti ki ngā Poari Hapori, ā, mēnā he āe, ka pēwhea rā?

Purutia te anga o nāianei (tērā tētahi tokomaha o ngā Kaikaunihera rohenga pōti whānui  
ka whakaingoatia)

Purutia te anga o nāianei, a, whakaingoatia te Kaikaunihera rohenga pōti Māori ki te Poari Hapori 

Me whakaingoa te Kaikaunihera rohenga pōti Māori ki te Poari Hapori anake

Kia kaua e whakaingoa ngā Kaikaunihera ki ngā Poari Hapori

Tēnā, whakamāramahia ō whiringa ki roto i te wāhi tuku kōrero:


